
Հաշվեքննիչ պալատում արտաքին մրցույթի մասին

Հաշվեքննիչ պալատը հայտարարում է արտաքին մրցույթ Կատարողականի հաշվեքննության վարչության 3-րդ դասի ավագ հաշվեքննողների[footnoteRef:1] թափուր պաշտոնները համալրելու համար։ [1:  Ծածկագրեր՝ 46ՀՊԾ-2-Ա3-2, 46ՀՊԾ-2-Ա3-3, 46ՀՊԾ-2-Ա3-4] 


Ինչու՞ մասնակցել՝

	Եթե կարդում եք այս հայտարարությունը, ուրեմն՝ Դուք աշխատում եք արտաքին աուդիտորական բնագավառում կամ պլանավորում եք Ձեր գործունեությունը ծավալել աուդիտորական գործունեության մեջ և այս հայտարարությունն ուղղված է հե՛նց Ձեզ։

	Հաշվեքննիչ պալատն արտաքին պետական հաշվեքննություն (աուդիտ) իրականացնող պրոֆեսիոնալ, ապաքաղաքական և հաշվեքննության ենթակա մարմիններից անկախ պետական մարմինն է։ 

	Ի՞նչ հնարավորություններ կստեղծվեն Ձեր համար կառույցին միանալու դեպքում. 
· Ձեր անմիջական ներդրումն ունենալ պետական ինստիտուտների կայացման գործում.
· շարունակաբար բարձրացնել Ձեր պրոֆեսիոնալիզմը և մշտապես կատարելագործել Ձեր անձնական հատկանիշները.
· ստանալ Հայաստանի արտաքին աուդիտի բնագավառում համանման աշխատանք կատարողներին համարժեք վարձատրություն։

	Ձեր ընտրությունն է. միանալ Հաշվեքննիչ պալատին և անձնական կապիտալի (գիտելիքի և հմտությունների) ավելացմանը զուգահեռ ջանք ներդնել հանրային կառավարումը բարեփոխելու ուղղությամբ, թե՞ շատերի նման շարունակել հատվածավորված դժգոհություններ արտահայտել պետական մարմինների գործունեության առանձին դրվագների առնչությամբ։

	Որպես ավագ հաշվեքննող Դուք մասնակցելու եք հանրային կառավարման արդյունավետության գնահատմանը: Ձեր աշխատանքն ուղղված է լինելու մարդկանց կյանքում դրական փոփոխություններին նպաստելուն՝ հանրային կառավարումը շարունակաբար բարելավելու ճանապարհով։ Այդպիսով, ունենալու եք հնարավորություն՝ աշխատել ի շահ պետության և յուրաքանչյուր քաղաքացու: Մենք նպաստում ենք, որ պետությունն ավելի լավ գործի: Հետևյալ մի քանի օրինակները ցույց են տալիս, թե ինչ հարցեր կարող են հայտնվել մեր ուշադրության կենտրոնում.
· օդի աղտոտվածությունը, որի պատճառով տարեկան արձանագրվում են հազարավոր վաղաժամ մահեր կամ
· դպրոցներից դուրս մնացած երեխաների խնդիրը, երբ հազարավոր երեխաներ չեն ստանում պարտադիր հանրակրթություն կամ
· հիվանդանոցների աղետադիմակայունության խնդիրը. ուժեղ երկրաշարժի դեպքում վիրավորների թիվը կարող է հասնել տասյակ հազարների, իսկ նույն պահին մեր աջողջապահական հսկաները կարող են փլուզվել՝ սահմանափակելով քաղաքացիների կյանքը փրկելու հնարավորությունն այդ կրիտիկական պահին կամ
· պրոբացիայի շահառուների խնդիրները. նպաստելով որ հանցագործություն կատարած անձինք ստանան երկրորդ շանս և արդյունավետորեն ինտեգրվեն մեր հասարակությանը՝ ստեղծելով ավելի անվտանգ ու օրինահարգ ներքին միջավայր:

	Նշված ուղղություններով մեր հաշվեքննության առաջարկների ավելի քան 90%-ն ընդունվել է Կառավարության կողմից և ձեռնարկվում են քայլեր առկա խնդիրների լուծման ուղղությամբ:

Միանալով մեզ, Դուք նաև՝

· Կմասնակցեք միջազգային հարթակներում աշխատանքներին. Հաշվեքննիչ պալատը անդամակցում է աշխարհի 195 երկրների աուդիտորական բարձրագույն մարմիններին միավորող INTOSAI միջազգային կազմակերպությանը, Եվրոպական ու Ասիական կազմակերպություններին (EUROSAI, ASOSAI), համագործակցում բազմաթիվ առաջատար երկների գործընկեր կառույցների հետ: Դուք կկարողանաք ընդգրկվել միջազգային աշխատանքային խմբերում՝ մասնակցելով աուդիտորական մասնագիտության զարգացման միջազգային նախաձեռնություններին և շարժվելով մասնագիտության արդի միտումներին համաքայլ.
· Կզարգացնեք Ձեր մասնագիտական գիտելիքներն ու հմտությունները՝ համագործակցելով փորձառու մասնագետների հետ։ Հաշվեքննիչ պալատում աշխատանքային փորձը թույլ կտա Ձեզ դառնալ որակավորված աուդիտոր: Աշխատանքի ընթացքում հաղթահարելով նոր մարտահրավերներ, Դուք կունենաք կարիերային աճի մեծ հնարավորություններ՝ ունենալով ազդեցություն հասարակական հարաբերությունների վրա, որը տեսանելի կլինի ինչպես Ձեր, այնպես էլ՝ հանրության համար:
· Կպահպանվի աշխատանք-հանգիստ հավասարակշռությունը. կարողանալու եք պահպանել աշխատանք-հանգիստ հավասարակշռությունը՝ մշտապես բարձր արտադրողական աշխատունակություն ունենալու ձգտմամբ:

Մենք փնտրում ենք մասնագետների, ովքեր ունեն ուժեղ հետազոտական և հաղորդակցության հմտություններ՝ ձևավորված տարբեր բնագավառներում, ինչպես օրինակ՝ արտաքին և ներքին աուդիտի, խորհրդատվության, գիտության, հետազոտական ու վերլուծական տարբեր այլ աշխատանքների:

Եթե Ձեզ հետաքրքրեց առաջարկը և եթե Դուք բավարարում եք սահմանված պահանջներին, ապա մենք կողջունենք Ձեր մասնակցությունը:  

Հիմնական պարտականություններ՝

· Մշակում է կատարողականի հաշվեքննության պլաններ, որոնց իրականացումը թույլ կտա ձևավորել հաշվեքննության առավելագույն արդյունք։
· Տարբեր հուսալի աղբյուրներից, տարբեր մեթոդների ու ընթացակարգերի կիրառությամբ հավաքում և սինթեզում է հաշվեքննության առարկային (թեմային) առնչվող տվյալներ ու տեղեկատվություն` հաշվեքննության աշխատանքների իրականացման համար:
· Վերլուծում և մեկնաբանում է հաշվեքննության առարկային առնչվող տվյալներն ու տեղեկությունները՝ այդ ընթացքում հմտորեն կիրառելով արդիական թվային տեխնոլոգիաները (համակարգչային ծրագրերը), որակական ու քանակական վերլուծության տարբեր մեթոդներ՝ հաշվեքննության արդյունքների ստացման համար։
· Քննադատական մտածողությամբ գնահատում է հաշվեքննության ապացույցների բավարար ու համապատասխան լինելը և դրանց հիման վրա ձևակերպում է հաշվեքննության նպատակն ու հարցերը հասցեագրող արդյունքներ ու եզրակացություններ։
· Սահմանված կարգով արձանագրում ու փաստաթղթավորում է հաշվեքննության ողջ գործընթացը, վերանայում է կրտսեր և սկսնակ հաշվեքննողների աշխատանքային փաստաթղթերը՝ օրենսդրությանը և մասնագիտական ստանդարտներին համապատասխանության տեսանկյունից:

ՊԱՇՏՈՆՆԵՐԻ ԱՆՁՆԱԳՐԵՐԻՆ ԾԱՆՈԹԱՆԱԼՈՒ ՀԱՄԱՐ ՍԵՂՄԵՔ ԱՅՍՏԵՂ

Ովքե՞ր կարող են դիմել՝

Մենք փնտրում ենք մասնագետների, ովքեր՝
· համապատասխանում են «Հաշվեքննիչ պալատի մասին» օրենքի 40-րդ հոդվածի պահանջներին,
· ունեն բարձրագույն կրթություն (տնտեսագիտության, կառավարման և ֆինանսների ոլորտների մասնագիտությունները խրախուսվում են),
· հանձնել են ՀՀ օրենսդրությամբ սահմանված՝ աուդիտորի որակավորման քննությունների ծրագրի ստորև նշված առարկաները ունեն հանձնման փաստը հավաստող փաստաթղթեր՝

· «Կառավարչական հաշվառում»,
· «Իրավագիտության հիմունքներ և կորպորատիվ իրավունք»,
· «Հայաստանի Հանրապետության հարկային օրենսդրություն»,
· «Ֆինանսական կառավարում»,
կամ ACCA-ի համարժեք առարկաների գծով որակավորման քննությունների անցողիկ միավորով հաղթահարման փաստը հավաստող փաստաթղթերի առկայություն,
· Դիմումի ներկայացման պահին ունեն՝
· միջազգային խմբի անդամ հանդիսացող և միջազգային ճանաչում ունեցող աուդիտորական կազմակերպությունում (Բիգ 10[footnoteRef:2]) աուդիտորի առնվազն երկու տարվա ստաժ կամ [2:  PWC Armenia, EY Armenia, KPMG Armenia, BDO Armenia, GT Armenia, Baker Tilly Armenia:] 

· Բիգ 10-ից բացի այլ աուդիտորական կազմակերպությունում աուդիտորի առնվազն չորս տարվա ստաժ կամ
· Հաշվեքննիչ պալատում կրտսեր հաշվեքննողի առնվազն երկու տարվա ստաժ կամ
· մինչև դիմումի ներկայացումը զբաղեցրել է Հաշվեքննիչ պալատի ծառայության առաջատար խմբի պաշտոն.
· համակարգչային ծրագրերի, այդ թվում՝ MS Office-ի վարժ իմացություն (մասնավորապես` MS Word-ի, MS Excel-ի, MS PowerPoint-ի),
· Հայերենի բանավոր և գրավոր գերազանց իմացություն, անգլերենի իմացության B2 (Upper Intermidiate) մակարդակ, ռուսերենի իմացությունը և միջազգային ստանդարտների փաստաթղթերի ընթերցման հմտությունը խրախուսվում է:


Գրավոր/թեստային հանձնարարությունների և հարցազրույցի անցկացման ձևաչափերի և դրանց վերաբերյալ անհրաժեշտ այլ տեղեկատվություն
	Մրցույթն անցկացվում է հետևյալ քայլերի հաջորդականությամբ՝ 
1) [bookmark: _Hlk208325773][bookmark: _Hlk209080137]գրավոր/թեստային հանձնարարություններ.
2) հարցազրույց
Մրցույթի անցկացման վերաբերյալ հավելյալ տեղեկատվության համար սեղմեք այստեղ

Մրցույթի արդյունքների ամփոփման, գնահատման թերթիկին ծանոթանալու համար սեղմեք այստեղ
Անձնային որակներ (հիմնական կոմպետենցիաներ)՝
· Որակյալ աշխատանքի իրականացման կոմպետենցիա
· Հետազոտական
· Վերլուծական
· Հաղորդակցման
· Աշխատանքի ծավալի կառավարման կոմպետենցիա
· Խմբային աշխատանք և համագործակցության կոմպետենցիա
· Առաջնորդություն և (ինքնա)զարգացում
Մանրամասն պահանջվող կոմպետենցիաներին ծանոթանալու համար սեղմեք այստեղ

Ի՞նչն ենք գնահատում մեր թիմում՝
· Հետաքրքրասիրություն և ստեղծագործական մտածողություն,
· Մոտիվացիա հանրային ծառայության միջոցով դրական փոփոխություններ բերելու,
· Ճկունություն և նախաձեռնողականություն։

Ինչպե՞ս դիմել՝
Բոլոր հետաքրքրված անձինք կարող են իրենց դիմումները և անհրաժեշտ փաստաթղթերը ներկայացնել ani.karapetyan@armsai.am էլեկտրոնային փոստի միջոցով՝ մինչև 2025 թվականի դեկտեմբերի 10-ը ներառյալ:


Մրցույթին մասնակցությունը Հայաստանի քաղաքացիների և անձամբ Ձեր կյանքը փոխելու Ձեր հնարավորությունն է:


Անհրաժեշտ փաստաթղթերը՝
1.1. Դիմում,
1.2. Անձնագրի կամ նույնականացման քարտի պատճեն,
1.3. Ինքնակենսագրություն (CV)
1.4. Մեկ լուսանկար (3x4),
1.5. Կրթությունը հավաստող փաստաթղթ(եր)ի պատճեն(ներ), այդ թվում՝ դիպլոմի միջուկը.
1.6. Որակավորման քննությունների կամ այլ մասնագիտական հավաստագրերի պատճեններ,
1.7. Այլ փաստաթղթեր, որոնք կարծում եք օգտակար կլինեն Ձեր համապատասխանությունը տվյալ պաշտոնին գնահատելու համար:

Աշխատավարձ[footnoteRef:3]՝ 559,000 ՀՀ դրամ[footnoteRef:4]։ [3:  Աշխատավարձը սահմանվում է Հաշվեքննիչ պալատի մասին օրենքի 35-րդ հոդվածի 7-րդ մասի համաձայն, մասնավորապես՝ համապատասխանեցված է ՀՀ-ում գործող՝ միջազգային խմբի անդամ հանդիսացող և միջազգային ճանաչում ունեցող աուդիտորական կազմակերպությունների (Big 10)՝ ըստ համադրելի պաշտոնների միջին վարձատրությանը:]  [4:  2026 թվականի համար, հղումը՝ https://armsai.am/sites/default/files/24L-2025.docx:] 

Աշխատավայր՝ ք. Երևան, Բաղրամյան 19:

Կոնտակտային տվյալներ
Հարցերի դեպքում կարելի է դիմել Հաշվեքննիչ պալատի
Անձնակազմի և կորպորատիվ մշակույթի բաժին 
📧 [ani.karapetyan@armsai.am]
   📞 [+374 11 888 145, +374 11 888 123]
